Предлог на Закон за изменување и дополнување на Законот за ЗДРАВЈЕТО НА РАСТЕНИЈАТА
В О В Е Д

I. Оцена на состојбите во областа што треба да се уреди со измените и дополнувањата на законот и причини за донесување на измените и дополнувањето на законот

Со Закон за здравјето на растенијата ( СЛ.Весник на РМ бр29/05 , 81/08 ,20/09, 57/10 ,17/11 и 148/11) се уредува здравјето на растенијата, мерките и обврските во врска со појавата на штетните организми кај растенијата, растителните производи и други објекти и предмети, превенција од нивно внесување и ширење, мерки за сузбивање, биолошки мерки за заштита на растенијата, пристапот и размена на информации и информатичкиот систем, трошоци и надоместоци, надлежност на органите, овластените служби, органи и тела во областа на здравјето на растенијата и се уредуваат и други прашања од областа на здравјето на растенијата. Со измената се подобрува казнената прекршочна политика од законот.
II. Цели, начела и основни решенија 

При изготвувањето на Предлогот за донесување на измените и дополнувањето на Законот за здравјето на растенијата, исклучиво се работеше во насока на категоризација на предвидените прекршоци од областа на здравјето на растенијата според тежина на сторените прекршоци .

Главната цел на измените и дополнувањата на овој закон се однесува на XI-a Прекршочни одредби со цел да се подобри казнената политика во прекршочниот дел. На тој начин ќе се создадат услови за пообјективно казнување на чинителите на прекршоци.
Едновремено се врши изедначување на физичките и правните лица.

III. 
Оцена на финансиските последици од Предлогот на Закон врз Буџетот и другите јавни финансиски средства

Предложените решенија во законот нема да предизвикаат финансиски имликации врз Буџетот на Република Македонија и другите јавни финансиски средства.

IV. 
Процена на финансиските средства потребни за спроведување на Законот, начин на нивно обезбедување, податоци за тоа дали спроведувањето на законот повлекува материјални обврски за одделни субјекти

За имплементацијата на законот не предизвикува дополнителни финансиски импликации кои треба дополнително да се обезбедат. 

ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗДРАВЈЕТО НА РАСТЕНИЈАТА

Член 1

Во Законот за здравјето на растенијата („ Службен весник на Република Македонија“ број 29/2005, 81/2008, 20/2009, 57/10, 17/11 и 148/11), членот 80 се менува и гласи:

„ Член 80

Прекршоци на правни и физички лица

Глоба во износ од 5000 до 10000 евра во денарска противвредност ќе се изрече на правното лице за прекршок ако :

1) не го извести фитосанитарниот инспектор, и /или фитосанитарната управа без одложување, за сите нови или неочекувани појави на штетни организми вклучени во Листата I дел А и Листата II дел А од членот 7 став 2 точка 1 на овој закон (член 5 став 3); 

2) веднаш не го извести фитосанитарниот инспектор и /или давателите на јавни услуги кои ја известуваат Фитосанитарната управа за сите нови или неочекувани појави на штетни организми вклучени во Листата I дел А и Листата II дел А и не ги преземе мерките утврдени од страна на Фитосанитарната управа за спречување на ширењето на штетни организми и нивно сузбивање (член 6 став 2);

3) веднаш не ја извести Фитосанитарната управа  за појава на штетните организми наведени во Листата  I дел А и Листата II дел А на територијата на Република Македонија  или штетните организми наведени во Листата I  дел Б и Листата II дел  Б во одредени заштитени зони или за појава на симптоми на растенија , растителни производи или други објекти и предмети и/или за сомневање за присуство на штетни организми наведени во Листата I дел А, Листата II дел А, Листата I дел Б или Листата II дел Б ( член 9 став 1);

4) не  ги штити растенијата ,растителните производи или другите објекти и предмети и не го спречува контактот со други растенија, растителните производи или другите објекти и предмети на начин предвиден од Фитосанитарната управа ( член 9 став 2);

5) дава и објавува податоци за појава на новооткриените штетни организми од  Листата I дел А и Листата II дел А во Република Македонија без одобрение на Фитосанитарната управа ( член 11 став 3);

6) внесува или шири штетни организми спротивно на одредбите од членот 14 од овој закон;

7) увезува или става во движење растенија, растителните производи или другите објекти и предмети спротивно на одредбите од членот 15 од овој закон;

8) лицето не ги врши обврските наведени во членот 21 став 1 алинеи 4 и 5 од овој закон.

9) Увезува или пушта во движење штетни организми наведени во Листата I дел А, Листата II дел А , Листата I дел Б и Листата II дел Б и растенија, растителни производи и други објекти и предмети наведени во Листата III дел А , Листата III дел Б, Листата IV дел А и Листата IV дел Б без да ги исполнува условите од членот 16 став 1 алинеите 1, 2, 3 и 4 од овој закон;

10) увезува пратки за кои е задолжена Фитосанитарна инспекција преку места кои не се определени за места на влез во Република Македонија ( член 23 став 1 );

11) увезува пратка од  Листата V дел Б без фитосанитарен сертификат ( член 24 ставови 3 и 4 ) ;

12) не го извести фитосанитарниот инспектор за пристигнување на пратки кои се увезени или се претоварени за време на транспортот ( член 29 став 1 ); 

13) не ги спроведе мерките наложени од страна на фитосанитарниот инспектор за пратките што се увезуваат ( член 29 став 3);

14) не ги спроведе мерките наложени од страна на фитосанитарниот инспектор за пратките што се наменети за извоз ( член 35 став 3 );

15) пратката не е пакувана на начин кој обезбедува непостоење на ризик од ширење на штетни организми и ако пратката се разделува, комбинира со други пратки или ако се препакува на царинското подрачје на Република Mакедонија( член 36 став 2); 

16) пушти во движење растенија, растителни производи и други објекти и предмети за кои поседува пасош, а се наведени во Листата V дел А секција I, и доколку пасошот за растенија не е прикачен на истите или на нивното пакување или на средството за транспорт како придружен документ( член 37 став 1 );

17) пушти во движење во или во рамки на заштитена зона за растенија, растителни производи и други објекти и предмети наведени во Листата V дел А секција II без пасош за растенија, кој е валиден за таа заштитена зона , прикачен на истите или на нивното пакување или на средството за транспорт како придружен документ ( член 38 став 1); 

18) пушти во движење пратки наведени во Листата V дел А кои се наменети за експериментални , научно – истражувачки, селекциони или развојни работи, без да ги подложи на фитосанитарната инспекција и без придружен пасош за растенија ( член 37 став 2)

19) издава пасош за растенија без овластување од Фитосанитарната управа (член 41 став 2 );

20) издава пасош за растенија за преостанатиот дел од растенија, растителни производи и други објекти и предмети, доколку постои сомневање дека истите се нападнати од штетни организми од Листата I дел А, Листата I дел Б, Листата II дел А или Листата II дел Б и доколку постои ризик од нивно ширење ( член 45);

21) не ги врши обврските наведени во членот 48 став 1 алинеи 1, 2, 3,4 и 5  од овој закон;

22) не му овозможи на фитосанитарниот инспектор пристап до растенијата, растителните производи и други објекти и предмети во која било фаза од производството или преработката или на пазарот не му овозможи вршење фитосанитарна инспекција вклучувајки ја и проверката на документите ( член 49 став 3);

23) внесува, култивира и користи автохтони видови организми заради биолошка заштита на растенија во заштитен простор и на отворено без да ги исполнува условите во врска со стручните и техничките капацитети (член 51 став2 );

24) користи за целите на биолошката заштита на растенијата во заштитен простор и на отворено егзотични видови организми кои не се наведени во листата или ги увезува и користи без одобрение од Фитосанитарната управа ( член 52 став 2);

25) ги користи податоците спротивно на целите за кои се дадени или ако податоците неовластено ги менува или неовластено ги соопштува на други лица ( член 54 став 4);

26) пушти во промет семенски материјал, саден материјал и материјал за размножување кои потекнуваат од посеви и насади на кои не е извршена задолжителна здравствена контрола и не е издадено уверение за статусот на здравствената состојба на посевите или насадите ( член 84 став 4 );

27) пушти во промет саден материјал и материјал за размножување за кои на производителот, преработувачот или дистрибутерот не му е издаден сертификат( член 85 став 3 );

28) не достави декларација до Фитосанитарниот инспектор и пушти во движење без дозвола од Фитосанитарната управа саден материјал и материјал за размножување од повеќегодишни растенија кој би можел да содржи штетни организми од Листата I дел А и Листата II дел А ( член 86 ставови 2 и 3 );

За дејствијата од ставот (1) од овој член покрај глобата на правното лице ќе му се изрече и посебна прекршочна мерка одземање и уништување на растителниот материјал.

 На правното лице покрај глобата од став 1 на овој член ќе му се изрече и прекршочна санкција привремена забрана за вршење на одделна дејност во траење од една до пет години.

 Глоба во износ од 1500 евра во денарска противвредност  ќе  се изрече  на одговорното лице во правното лице  за сторен прекршок од став 1 на овој член.

Глоба во износ од 5000 до 10000 евра во денарска противвредност ќе му се изрече на физичкото лице за сторен прекршок од став 1 на овој член.

На физичкото лице, покрај глобата од став (5) ќе му се изрече и посебна прекршочна мерка одземање и уништување  на растителниот материјал.“
Член 2

Во членот 81 став (1), точката 1 се менува и гласи „  лицето не ги врши обврските наведени во членот 21 став 1 алинеи 1, 2, 3, 6, 7 и 8 од овој закон“. 

Во ставот (1) точките 1, 3, 5, 6, 10 и 11 се менуваат и се дел од членот 80, додека точката 4 станува 2, точка 7 станува 3, точката 8 станува 4 и точка 9 станува 5.

Во ставот (5) вредноста „  400“ се менува со „  3000“.
Член 3

Насловот на членот 82 „Глоба на самото место“ се брише.

Во членот 82 став (1) точка 2 се менува и преминува во членот 80, а точка 3 станува 2 и точка 4 станува 3.

Во ставот (3) вредноста „ 300“ се менува со „ 1500“.
Член 4

Овој закон влегува во сила осмиот ден од денот на објавувањето во „Службен весник на Република Македонија.“

Образложение на Законот
(„Службен весник на Република Македонија” 
бр.29/05, 81/08, 20/09, 57/10 ,17/11 и 148/11)

Поради нелогичност во некои на прекршочниот дел во Законот за здравјето на растенијата се пристапи кон негово изменување и дополнување. Утврдивме дека некои казни треба да се променат, односно одделни да се намалат поради помала направена штета, додека други треба драстично да се наголемат. Од овие причини се пристапи кон измена и дополна во делот за прекршоци. 

Членот 80 се менува. Во него се наоѓаат највисоките казни. Се преземаа неколку точки од членовите 81 и  82, и се префрлаат во него.  Воедно во членот 80 изедначени се казните за физичкото лице со казните за правното лице.

Во членот 81, каде се пониски казните од членот 80, некои членови се префрлаат во член 80, и повторно се изедначува висината на казната на физичкото со правното лице.

Во членот 82 исто така се изедначува казната на физичкото со правното лице.
ТЕКСТ НА ОДРЕДБИТЕ ОД ЗАКОНОТ ШТО СЕ МЕНУВААТ

XI – a
Прекршочни одредби

Член  79 - в

(1) За прекршоците предвидени во членот  80 од овој закон прекршочна постапка води и прекршочна санкција изрекува надлежен суд, а за прекршоците предвидени во членовите 81 и 82 од овој закон прекршочна постапка води и прекршочна санкција изрекува прекршочна комисија составена од три члена, од кои најмалку еден член е дипломиран правник со положен правосуден испит, при Министерството за земјоделство, шумарство и водостопанство.
(2) Пред поднесување барање за поведување на прекршочна постапка за прекршоците предвидени во овој закон, фитосанитарен инспектор спроведува постапка за порамнување согласно Законот за Државниот инспекторат за земјоделство.
Член 80

Прекршоци на правни лица

Глоба во износ од 5000 до 10000 евра во денарска противвредност ќе се изрече на правното лице за прекршок ако :

29) не го извести фитосанитарниот инспектор, и /или фитосанитарната управа без одложување, за сите нови или неочекувани појави на штетни организми вклучени во Листата I дел А и Листата II дел А од членот 7 став 2 точка 1 на овој закон (член 5 став 3); 

30) веднаш не го извести фитосанитарниот инспектор и /или давателите на јавни услуги кои ја известуваат Фитосанитарната управа за сите нови или неочекувани појави на штетни организми вклучени во Листата I дел А и Листата II дел А и не ги преземе мерките утврдени од страна на Фитосанитарната управа за спречување на ширењето на штетни организми и нивно сузбивање (член 6 став 2);

31) веднаш не ја извести Фитосанитарната управа  за појава на штетните организми наведени во Листата  I дел А и Листата II дел А на територијата на Република Македонија  или штетните организми наведени во Листата I  дел Б и Листата II дел  Б во одредени заштитени зони или за појава на симптоми на растенија , растителни производи или други објекти и предмети и/или за сомневање за присуство на штетни организми наведени во Листата I дел А, Листата II дел А, Листата I дел Б или Листата II дел Б ( член 9 став 1);

32) не  ги штити растенијата ,растителните производи или другите објекти и предмети и не го спречува контактот со други растенија, растителните производи или другите објекти и предмети на начин предвиден од Фитосанитарната управа ( член 9 став 2);

33) дава и објавува податоци за појава на новооткриените штетни организми од  Листата I дел А и Листата II дел А во Република Македонија без одобрение на Фитосанитарната управа ( член 11 став 3);

34) внесува или шири штетни организми спротивно на одредбите од членот 14 од овој закон;

35) увезува или става во движење растенија, растителните производи или другите објекти и предмети спротивно на одредбите од членот 15 од овој закон;

36) Увезува или пушта во движење штетни организми наведени во Листата I дел А, Листата II дел А , Листата I дел Б и Листата II дел Б и растенија, растителни производи и други објекти и предмети наведени во Листата III дел А , Листата III дел Б, Листата IV дел А и Листата IV дел Б без да ги исполнува условите од членот 16 став 1 алинеите 1, 2, 3 и 4 од овој закон;

37) увезува пратки за кои е задолжена Фитосанитарна инспекција преку места кои не се определени за места на влез во Република Македонија ( член 23 став 1 );

38) увезува пратка од  Листата V дел Б без фитосанитарен сертификат ( член 24 ставови 3 и 4 ) ;

39) не го извести фитосанитарниот инспектор за пристигнување на пратки кои се увезени или се претоварени за време на транспортот ( член 29 став 1 ); 

40) не ги спроведе мерките наложени од страна на фитосанитарниот инспектор за пратките што се наменети за извоз ( член 35 став 3 );

41) пушти во движење растенија, растителни производи и други објекти и предмети за кои поседува пасош, а се наведени во Листата V дел А секција I, и доколку пасошот за растенија не е прикачен на истите или на нивното пакување или на средството за транспорт како придружен документ( член 37 став 1 );

42) пушти во движење во или во рамки на заштитена зона за растенија, растителни производи и други објекти и предмети наведени во Листата V дел А секција II без пасош за растенија, кој е валиден за таа заштитена зона , прикачен на истите или на нивното пакување или на средството за транспорт како придружен документ ( член 38 став 1); 

43) не ги врши обврските наведени во членот 48 став 1 алинеи 1, 2, 3,4 и 5  од овој закон;

44) внесува, култивира и користи автохтони видови организми заради биолошка заштита на растенија во заштитен простор и на отворено без да ги исполнува условите во врска со стручните и техничките капацитети (член 51 став2 );

45) ги користи податоците спротивно на целите за кои се дадени или ако податоците неовластено ги менува или неовластено ги соопштува на други лица ( член 54 став 4);

46) пушти во промет семенски материјал, саден материјал и материјал за размножување кои потекнуваат од посеви и насади на кои не е извршена задолжителна здравствена контрола и не е издадено уверение за статусот на здравствената состојба на посевите или насадите ( член 84 став 4 );

47) пушти во промет саден материјал и материјал за размножување за кои на производителот, преработувачот или дистрибутерот не му е издаден сертификат( член 85 став 3 );

48) не достави декларација до Фитосанитарниот инспектор и пушти во движење без дозвола од Фитосанитарната управа саден материјал и материјал за размножување од повеќегодишни растенија кој би можел да содржи штетни организми од Листата I дел А и Листата II дел А ( член 86 ставови 2 и 3 );

За дејствијата од ставот (1) од овој член покрај глобата на правното лице ќе му се изрече и посебна прекршочна мерка одземање и уништување на растителниот материјал.

 На правното лице покрај глобата од став 1 на овој член ќе му се изрече и прекршочна санкција привремена забрана за вршење на одделна дејност во траење од една до пет години.

 Глоба во износ од 1500 евра во денарска противвредност  ќе  се изрече  на одговорното лице во правното лице  за сторен прекршок од став 1 на овој член.

Глоба во износ од 1000 евра во денарска противвредност ќе му се изрече на физичкото лице за сторен прекршок од став 1 на овој член.

На физичкото лице, покрај глобата од став (5) ќе му се изрече и посебна прекршочна мерка одземање и уништување  на растителниот материјал.

Член 81

Глоба во износ од 3000 евра во денарска противвредност ќе се изрече на правно лице за прекршок ако:

1) лицето не ги врши обврските наведени во членот 21 став 1 алинеи 1,2,3,4,5,6,7 и 8 од овој закон.

2) не ги спроведе мерките наложени од страна на фитосанитарниот инспектор за пратките што се увезуваат ( член 29 став 3);

3) пушти во движење пратки наведени во Листата V дел А кои се наменети за експериментални , научно - истражувачки, селекциони или развојни работи, без да ги подложи на фитосанитарната инспекција и без придружен пасош за растенија ( член 37 став 2)

4) не обезбедува фитосанитарна инспекција на растенија, растителни производи и други објекти и предмети ( член 40 ставови 1 и 2 );

5) издава пасош за растенија без овластување од Фитосанитарната управа (член 41 став 2 );

6) издава пасош за растенија за преостанатиот дел од растенија, растителни производи и други објекти и предмети, доколку постои сомневање дека истите се нападнати од штетни организми од Листата I дел А, Листата I дел Б, Листата II дел А или Листата II дел Б и доколку постои ризик од нивно ширење ( член 45);

7) некоја пратка е разделена или е составена од неколку различни одделни пратки кои веќе поседуваат пасош за растенија, а за новата пратка на регистрираниот производител, преработувач и дистрибутер не му е издадена замена на пасошот за растенија ( член 46 став 1)

8) увезената пратка со уреден фитосанитарен сертификат од  Листата V дел А, се движи во земјата без фитосанитарен сертификат во кој е назначено дека тој преставува замена на пасош за растенија ( член 47 став1);

9) пратката од Листата V дел А која поседува фитосанитарен сертификат е поделена или се состои од неколку различни одделени пратки, а за новата пратка не му е издаден пасош за растенија (член 47 став 2);

10) не му овозможи на фитосанитарниот инспектор пристап до растенијата, растителните производи и други објекти и предмети во која било фаза од производството или преработката или на пазарот не му овозможи вршење фитосанитарна инспекција вклучувајки ја и проверката на документите ( член 49 став 3);

11) користи за целите на биолошката заштита на растенијата во заштитен простор и на отворено егзотични видови организми кои не се наведени во листата или ги увезува и користи без одобрение од Фитосанитарната управа ( член 52 став 2);

За дејствијата од ставот (1) од овој член покрај глобата на правното лице ќе му се изрече и посебна прекршочна мерка одземање и уништување на растителниот материјал.

На правното лице покрај глобата од став 1 на овој член ќе му се изрече и прекршочна санкција привремена забрана за вршење на одделна дејност во траење од 30 дена. 

Глоба во износ од 800 евра во денарска противредност ќе се изрече на одговорното лице во правното лице за сторен прекршок од став 1 од овој член.

Глоба во износ од 400 евра во денарска противвредност ќе му се изрече на физичкото лице за сторен прекршок од став 1 на овој член.

На физичкото лице, покрај глобата од став (5) ќе му се изрече и посебна прекршочна мерка одземање  и уништување  на растителниот материјал.

Глоба на самото место
Член 82
Глоба во износ од 1500  евра во денарска противвредност ќе се изрече на правно лице за прекршок ако:

1) не е внесено во регистарот на производители, преработувачи, увозници и дистрибутери на растенија, растителни производи и други објекти ипредмети, а се занимава со производство, преработка, увоз или дистрибуција на растенија , растителни производи и други објекти и предмети од Листата V дел А  и Листата V дел Б и производители на одредени растенија, растителни производи и други објекти и предмети кои не се назначени во Листата V дел А и релевантните центри и испорака во областа на производството(член 19 став 1 и 2);

2) пратката не е пакувана на начин кој обезбедува непостоење на ризик од ширење на штетни организми и ако пратката се разделува, комбинира со други пратки или ако се препакува на царинското подрачје на Република Mакедонија( член 36 став 2); 

3) не ги чува сите видови на пасоши за растенија во согласност со пропишаните рокови (член 49 став 1);

4) не води евиденција, регистри и бази на податоци кои се поврзани со информатичкиот систем и ако истите не ги ажурира и чува ( член 55 став 1 );

Глоба во износ од 500 евра во денарска противредност ќе се изрече на одговорното лице во правното лице за сторен прекршок од став 1 од овој член .

Глоба во износ од 300 евра во денарска противвредност ќе му се изрече на физичкото лице за сторен прекршок од став 1 на овој член.

